
ᐅᖃᐅᓯᕆᔭᐅᔪᑦ ᒪᕐᕈᓄᑦ - ᐊᖑᒻᒪᑎᑎᑦᓯᒋᐊᕈᑎᒃ 
ᖃᓄᐃᓕᖓᓕᕐᓂᖓᓂᒃ ᑐᓵᔨᐊᐱᐅᑉ ᐃᓄᑐᙯᑦ 
ᐊᓂᕐᕋᖓᑕ ᑯᑦᔪᐊᒥ 
 
ᓄᓇᕕᒻᒥᐅᓄᑦ, ᐱᓇᓱᐊᖃᑎᒋᔭᕐᑎᓄᑦ ᐱᓇᓱᑦᑎᑎᓐᓄᓗ, 
 
 
ᓄᓇᕕᒻᒥ ᐃᓗᓯᓕᕆᔨᒃᑯᑦ (NRBHSS) ᑐᓚᑦᑕᕕᓪᓗ ᐅᖓᕙᐅᑉ ᐋᓐᓂᐊᕕᖓ (UTHC) ᐊᖑᒻᒪᑎᑎᑦᓯᒋᐊᕈᒪᕘᒃ 
ᖃᐅᔨᔭᐅᑎᑦᓯᓗᑎᒃ ᖃᓄᐃᓕᖓᓂᕆᓕᕐᑕᖓᓂᒃ ᑐᓵᔨᐊᐱᐅᑉ, ᐃᓄᒻᒪᕇᑦ ᐊᓂᕐᕋᖓᑕ ᑯᑦᔪᐊᒥ. 
 
ᖃᐅᔨᓴᕐᑕᐅᓂᖃᑦᓯᐊᒪᕆᓚᐅᕐᑎᓗᒍ ᑌᑲᓂᒥᐅᓪᓗ ᐊᑦᑕᓇᕐᑐᒦᒋᐊᖃᖕᖏᓂᖓ ᓯᕗᓪᓕᐸᐅᑦᔭᐅᒪᕆᑦᑎᓗᒍ, ᐱᖓᓱᐃᓄᑦ 
ᐊᖏᖃᑎᒌᒍᑎᒃ ᐊᑎᓕᐅᕈᑕᐅᓯᒪᓕᕐᖁᖅ NRBHSS-ᑯᓐᓄᑦ, ᑯᐯᑉ ᐋᓐᓂᐊᓂᓕᕆᔨᒃᑯᖏᓐᓄᑦ ᑲᒪᒋᔭᐅᕕᐅᔪᒧᓪᓗ 
(CHSLD) ᖃᓪᓗᓈᑦ ᓄᓇᖓᓂ, ᐃᑲᔪᕐᓯᒪᔭᐅᖁᓪᓗᒋᑦ ᓄᑦᑎᑕᐅᒋᐊᖃᓚᖓᔪᑦ ᑐᓵᔨᐊᐱᒻᒥᐅᑦ.  
ᓄᑦᑎᑕᐅᕙᓪᓕᐊᓯᒪᓕᕐᑐᑦ ᑲᔪᓯᓚᖓᑦᓱᓂᓗ ᑕᒪᓐᓇ ᐃᓗᓐᓇᓕᒫᖏᑦ ᓄᑦᑎᑎᕐᑕᐅᑦᓯᐊᖏᓐᓂᓕᒫᖏᓐᓂ 
ᐊᑦᑕᓇᖕᖏᑐᑎᒍᑦ. 
 
ᑖᓐᓇ ᐊᖏᖃᑎᒌᒍᑎᒃ ᑐᕌᒐᖃᕐᑐᖅ ᐊᑦᑕᓇᖕᖏᑐᒦᖁᓪᓗᒋᑦ, ᑲᒪᒋᔭᐅᑦᓯᐊᖁᓪᓗᒋᑦ ᐃᓕᕐᕈᓯᕐᑎᒍᓪᓗ ᑐᑭᓯᒪᑦᓯᐊᑐᒥᒃ 
ᐃᓂᖃᖁᓪᓗᒋᑦ, ᐊᑐᐃᓐᓇᖃᕐᑎᑕᐅᑲᓪᓛᖃᑦᑕᓗᑎᒃ ᓂᕿᑐᐃᓐᓇᓂᒃ ᐃᑲᔪᕐᓯᔨᐅᔪᓂᓪᓗ ᐱᖓᓱᓂ ᐃᓄᑐᐃᓐᓇᓂᒃ.  
ᐊᑦᑕᓇᖕᖏᑐᒦᒋᐊᖃᕐᓂᖓ, ᐃᓅᓯᕐᒥᒍᑦ ᐃᓱᕐᕆᒋᐊᖃᕐᓂᖓ ᖃᓄᐃᖕᖏᓯᐊᕆᐊᖃᕐᓂᖓᓗ ᑖᒃᑯᐊ 
ᑐᖕᖓᕕᒋᔭᐅᓪᓚᕆᑦᑐᖅ ᑕᒪᑐᒧᖓ ᐊᓯᑦᔨᓂᐅᒋᐊᖃᓕᕐᑐᒧᑦ, ᑲᔪᓯᑦᓯᐊᑐᖅ, ᐱᑦᓯᐊᑐᒃᑯᓗ ᑲᒪᒋᔭᐅᒍᓯᖃᕐᓂᖅ 
ᐱᑦᔪᔭᐅᒍᓯᖃᕐᓂᓗ ᐃᓚᒋᔭᐅᑎᓪᓗᒋᑦ. 
 
ᑕᒪᓐᓇ ᐊᑑᑎᓕᕐᑎᓗᒍ, ᖃᐅᔨᓴᕐᓂᐅᒋᐊᖕᖓᑐᖅ ᑲᔪᓯᑎᑕᐅᓕᕐᒥᔪᖅ ᕿᒥᕐᕈᓂᐅᑦᓱᓂ 
ᑲᔪᓯᑦᓯᐊᕈᓐᓇᐅᑎᒋᓂᐊᕐᑕᖏᓐᓂᒃ ᑲᓄᓪᓗᐊᑎᒋᓪᓗ ᐱᓇᓱᐊᕐᑕᐅᒋᐊᖃᕐᓂᐊᓂᖓᓂᒃ ᐃᓪᓘᑉ 
ᐊᑑᑎᔭᐅᒋᐊᓕᕐᑎᒎᓕᖓᑦᓯᐊᑐᓂᒃ ᒪᓕᒐᕐᑎᒍᑦ ᐃᓂᓪᓚᑕᐅᓯᒪᒍᑎᑲᕈᓐᓇᓯᖁᓪᓗᒍ CHSLD-ᕈᕐᐸᓕᐊᒐᔭᕐᓗᓂ.  ᑕᒪᓐᓇ 
ᐱᓇᓱᐊᕐᓂᐅᔪᖅ ᖃᑦᓯᕌᕋᔭᕐᓂᖓᓂ ᒥᑦᓴᐅᓴᕐᓯᒪᔪᓂᒃ ᓄᐃᑦᓯᒍᑎᐅᓚᖓᔪᖅ, ᖃᐅᔨᔭᐅᒐᔭᕐᓗᑎᒃ ᐅᑭᐅᖑᓕᕐᐸᑦ.  

ᓄᓇᕕᒻᒥ ᐃᓗᓯᓕᕆᔨᒃᑯᑦ ᑐᓚᑦᑕᕕᓪᓗ ᐊᔪᐃᓐᓇᖃᑎᒌᑦᓯᐊᖏᓐᓇᐴᒃ ᐃᑲᔪᕐᓯᒪᓂᕐᒥᓂᒃ ᑐᓵᔨᐊᐱᒻᒥᐅᓂᒃ, 
ᐃᓚᒋᔭᖏᓐᓂᒃ ᐱᓇᓱᑦᑎᓂᓪᓗ ᑕᒪᓐᓇ ᐊᓯᑦᔨᓂᐅᔪᖅ ᐊᑑᑎᑎᓪᓗᒍ.  ᐊᑦᑕᓇᖕᖏᑐᒦᒋᐊᖃᕐᓂᖓ, 
ᓲᓱᒋᔭᐅᑦᓯᐊᕆᐊᖃᕐᓂᖓ, ᐃᓅᓯᕐᒥᒍᓪᓗ ᐃᑉᐱᒋᔭᐅᑦᓯᐊᕆᐊᖃᕐᓂᖓ ᐃᓄᑐᖃᑦᑕ ᐅᕙᑦᑎᓂᒃ 
ᑕᓯᐅᕐᓯᒍᑎᐅᖏᓐᓇᓕᒫᓚᖓᕗᖅ ᑐᑭᑕᕈᑎᒋᖃᑦᑕᓂᐊᕐᑕᑎᒍᑦ. 
 
 
ᓱᓕᑦᓯᐊᑐᒃᑯᑦ,  
 
 
ᐊᐅᓚᑦᓯᓂᓕᕆᓂᕐᒥ ᐱᓇᓱᐊᕐᑐᐃᑦ 
  
 
  
       
ᔨᐊᓂᕗ ᒪᓂᒃ-ᒍᐊᑦᑲᓐᔅ    ᓛᔨ ᒍᐊᑦ 
ᑲᒪᔨᒻᒪᕆ     ᑲᒪᔨᒻᒪᕆ 

